
   
 

11. april 2024 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:   

 

1. Naalakkersuisut oqaatigisinnaanerpaat, qassit, pisortat illuutaanniit attartortittakkaniit 

ineqarnermut akiliinngitsoornermik kingunerisaanik anisitaasimanersut ukiuni 2021, 2022, 2023 

aamma 1. marts 2024 ilanngullugu?  

a. Taakkunannga qassit politiit ikiorsiullugit anisinneqarsimappat? 

b. Anisitaasunit qassit ilaqutariiusimappat 18-nit inorlugit ukiulinnik meerartallit? 

i. Taakkunannga qassiit inissarsisitseqqinneqarsimappat? 

c. Suliani qassini anisitaanerni akiitsoqartunut siunnersuineq atorneqarsimava? 

 

2. Eqqartorneqartumut attuumassutilinnik allanik Naalakkersuisut paasissutissiisinnaappat? 

(Inatsisartunut ilaasortaq Anna Wangenheim, Demokraatit) 

 

Tunngavilersuut 

Aningaasat naleerulluinnarneranni inuuniarnermilu aningaasartuutit qaffakkaluttuinnarnera ilanngullugu, 
innuttaasunit akuttunngitsumik saaffigineqartarpunga, angerlarsimaffeeruttunik aningaasatigullu 
inuuniarnikkut unamminartorsiortorujussuarnik ilinniagaqarnissamut sulilernissamulluunniit 
periarfissaqanngitsunik.  
 
Taakkua ilaqarput innuttaasunik meeqqanik mikisunik pilersugassalinnik. Inuuniarnikkut aningaasartuutit 
qaffakkiartorneri pissutigalugit ilaqutariippassuit meerartallit misigisarpaat, ima piitsuutigalutik, meeqqatik 
nerisassaqartinnagit, angerlarsimaffiullu avataanut inissinneqaratarsinnaaneq annertusisarluni, 
angajoqqaat misigisarmassuk, meeqqaminnik paarinerluillutik.  
 
qanittumi ineqarnermut akiliutit qaffannissaannik nalunaartoqareertorlu, aammalu innaallagiaq/ooliallu 
akii qaffakkiartortut, siunissamut ernumakkuppakka ilaqutariit meerartallit appasinnerpaanik 
akissarsiaqartut. Angerlarsimaffik tunngaviuvoq meeqqanut pitsaasumik toqqissisimasumillu 
peeraanissamut, taassumalu ataannarnissaa ulorianartorsiortuarpat, inuiaqatigiinni 
imaannaanngitsorsuarmik maannakkut siunissamilu ajornartorsiuteqassaagut. Taamaattumik soqutigaara 
tusassallugit ilisimasat piviusut, Naalakkersuisut pigisaat ineqarnermut akiliinngitsoornerup malittaanik 
anisitaasimasunut. 
 

Apeqqutima ullut suliffiusut qulit iluanni akissutaasa tigunissaat qilanaaraara. 

 


